
GOUVÈNÈ CUOMO ANONSE OUVÈTI NOUVO BIWO SOU KOTE LÈS BUFFALO  

 

Konpayi a pral pote 71 dyòb nan distri komèsyal kap devlope a 

 

Gouvènè Andrew M. Cuomo jodi a te anonse Blue Bridge Financial, LLC, youn nan prensipal founisè 

nasyonal finansman pou ekipman, te selebre gran ouvèti nouvo katye jeneral li nan Electric Tower istorik 

la nan katye komèsyal nan sant Buffalo. Blue Bridge Financial pral konsève 12 dyòb nan pati lwès New 

York pandan lap kreye 71 nouvo dyòb sou yon peryòd senkan. Apre yon rechèch apwofondi nan banlye 

ak nan vil, alafwa anndan ak deyò eta a, pwopozisyon ankourajman Eta New York te rann posib 

deplasman konpayi a nan yon premye espas ki mezire 5.500 pye kare nan Electric Tower istorik la. 

 

“Mwen felisite Blue Bridge Financial pou desizyon konpayi a pou l deplase katye jeneral modyal li a nan 

rejyon an ak pou l patisipe nan transfòmasyon Buffalo,” te deklare Gouvènè a. “Administrasyon sa 

travay di pou kreye yon anviwonman kote biznis kapab devlope epi pwospere nan New York epi se yon 

lòt prèv Buffalo ak rejyon lwès New York ap bouje.”  

 

Gouvènè Adjwen Robert J. Duffy te di konsa, “Desizyon Blue Bridge Financial pou l deplase katye jeneral 

li nan Buffalo se dènye egzanp kwasans ekonomik n ap wè nan lwès rejyon New York la anba lidèchip 

Gouvènè Cuomo. Buffalo ap vin yon kote pou biznis lokalize yo, ak kèk nan pi bèl opòtinite yo pou 

agrandi nan tout peyi a. Mwen remèsye Blue Bridge ak tout patenè nou yo onivo eta a pou reyalizasyon 

sa ak pou nouvo opòtinite travay yo pote nan rejyon an.” 

 

Konpayi an kalifye pou resevwa jiska $586.173 milyon dola kredi enpo Excelsior Jobs Program ki baze 

sou pèfòmans ekap soti nan Empire State Development, ajans devlopman ekonomik eta a, pou 

envestisman li pwopoze yo ak angajman li pou l kreye travay. Pami donatè enpòtan pou prim 

ankourajman yo ak relokalizasyon an te genyen Buffalo Niagara Enterprise ak ekip koutye Biwo 

CBRE|Buffalo yo.  

 

Direktè Egzekitif Blue Bridge Financial la, Mark DeBacker, te di konsa, “Nou kontan ouvri katye jeneral 

nasyonal nou anba lavil Buffalo, grasa sipò jenere Empire State Development, biwo Gouvènè a ak Buffalo 

Niagara Enterprise, elatriye. Alòske ouvèti biwo a se aboutisman yon rechèch apwofondi, li make tou 

pwen depa pou kwasans rapid pèmanan nou sou mache finansman espesyalize ak finansman pou 

ekipman.”  

 

Prezidan Direktè Jeneral ak Komisyonè Empire State Development, Kenneth Adams, te di konsa, “Blue 

Bridge se youn nan anpil konpayi nan peyi a ki chwazi rete epi grandi nan rejyon lwès New York. ESD pa 

ka tann pou l asosye ak Blue Bridge pou pote 70 nouvo dyòb nan distri komèsyal anba lavil Buffalo a kap 

devlope.” 

 

Prezidan Direktè Jeneral Buffalo Niagara Enterprise, Thomas Kucharski, te di konsa, “Filyè sektè sèvis 

komèsyal modèn nan devlope pou vin yon filyè ki gen yon kokenn enpak sou ekonomi rejyon nou an, epi 

nou kontan anpil Blue Bridge Financial te chwazi rejyon Buffalo Niagara pou espansyon sa ki pral kreye 

dyòb ki byen peye nan mitan distri komèsyal la nan sant Buffalo. Patenè tankou Empire State 

Development, ak pwogram tankou Excelsior Tax Credit te pèmèt rejyon nou an te reyisi fè konpetisyon 

pou opòtinite envestisman ak kreyasyon dyòb sa nan kèk kote posib nan Florida, epi mwen vle remèsye 

tout patnè piblik ak prive ki te ede fè pwojè sa vin yon reyalite.”  

 

Senatè Tim Kennedy te deklare, “Travay se motè kwasans nan ekonomi nou an e mwen konplimante 

Blue Bridge Financial paske l ap ede nan kenbe dinamik ekonomik nan rejyon Lwès New York la atravè 

plis opòtinite karyè nan mitan anba lavil Buffalo. Chak jou, n ap wè gen plis konpayi tankou Blue Bridge 

Financial ki rekonèt fòs ak atou Buffalo, eki chwazi rejyon lwès New York kòm kote ideyal pou fè biznis. 

Nan tèt ansanm n ap estimile yon transfòmasyon ekonomi nou an nan yon mannyè dirab ak byen 

reflechi.” 

 

Manm Asanble Crystal Peoples-Strokes te di konsa, “Buffalo se kote pou w devlope biznis ou: Blue 

Bridge Financial ki deplase nan Electric Tower a se yon bon nouvèl. Mwen aplodi Gouvènè Cuomo ak 

tout ekip devlopman ekonomik la pou deplasman sa yo fasilite a. Opòtinite travay pou tout moun ap 

kreye lè Buffalo kontinye ap atire nouvo biznis onivo entènasyonal ak nasyonal.”  

 

Majistra Buffalo a, Byron Brown, te di konsa, “Anba lavil Buffalo ap rantre nan yon nouvo epòk renesans, 

kap pote nouvo opòtinite travay ak kwasans ekonomik. Nouvo katye jeneral Blue Bridge Financial nan 

Buffalo chita sou dinamik lan grasa nouvo dyòb l ap konsève epi bay pou rezidan vil la. Mèsi, Blue Bridge 

Financial, pou envestisman ou nan Buffalo, mèsi tou Gouvènè Cuomo pou angajman san fay li pou moun 

Buffalo.” 

 

Enfòmasyon sou Blue Bridge Financial, LLC  

 

Blue Bridge Financial, LLC, yon konpayi ki fè prè dirèk, se youn nan prensipal founisè solisyon finansman 

ekipman pou fabrikan ak distribitè ak tou pou ti biznis dirèkteman kap prete sou yon baz nasyonal. 

Konpayi an baze nan Buffalo, NY, avèk lòt biwo nan Tampa, Florida, San Francisco, California ak Wylie, 

South Carolina. Pou aprann plis sou Blue Bridge Financial, ale sou www.bluebridgefinancial.com or call 

(716) 204-8467. 

